PRVIH 100 DANA RADA FMUP-a i FUP-A
1.     Ministar je u proteklom periodu održao sastanke sa predstavnicima zakonodavne i izvršne vlasti, zatim ambasadorima i predstavnicima međunarodnih organizacija kako bi razmotrio situaciju u cilju podrške  u pogledu izmjena zakonskih propisa koji bi doprinijeli poboljšanju sigurnosne situacije u BiH.

2.     Ministar je u izvještajnom periodu uspostavio listu prioriteta šta je potrebno unaprijediti u FMUP-u 
3.     U saradnji sa EUROPOL-om provođene su zajedničke operativne akcije međunarodnog karaktera protiv osumnjičenih pripadnika međunarodne grupe za organizovani kriminal, neovlaštenog prometa opojnim drogama i neovlaštenog prometa oružjem i vojnom opremom.

4.     Za navedenih 100 dana rada, podneseno je ukupno 79 izvještaja o počinjenim krivičnim djelima, protiv 111 lica, od kojih je 28 lica lišeno slobode. Zadokumentovno je više krivičnih djela koruptivnog karaktera čija je procijenjena vrijednost preko milion konvertibilnih maraka, zatim krivična djela: trgovine ljudima, iznude, ugrožavanje sigurnosti, razbojništva, otmice, računalne prevare.

5.     Ovo ministarstvo ima odličnu saradnju sa kantonalnim ministarstvima unutrašnjih poslova i nastoji da unaprijedi tu saradnju pružajući im podršku u obavljanju svakodnevnih aktivnosti.. Ministarstvo je poduzelo aktivnosti kako bi MUP-u Bosansko-podrinjskog kantona dodjelilo tri miliona konvertibilnih maraka i pružilo im pomoć u materijalno-tehničkom opremanju  i jačanju policijskih struktura.

6.     Data je saglasnost Agenciji za državnu službu Federacije Bosne i Hercegovine da se okončaju započete konkurse procedura po javnim konkursima objavljenim po ranijim zahtjevima ovog Ministarstva, a koje je su bile obustavljene. Posebno ističemo prijem kadrova u Centar za forenzička ispitivanja i vještačenja čime će se dodatno kadrovski ojačati rad Centra, koji je vodeći forenzički centar u Bosni i Hercegovini.

7.     Potpisano je 6 ugovora sa kantonalnim ministarstvima unutrašnjih poslova o obuci kadeta za činove “policajac” i  “mlađi inspektor” na Policijskoj akademiji i 2 protokola o razumijevanju i saradnji sa Federanom upravom policije I  MUP-om Zeničko-dobojskog kantona

8.     Kompleks Policijske akademije FMUP-a stavljen je na listu od 12 objekata od značaja za Federaciju BiH što znači da će se nastaviti saradnja sa Federalnim ministarstvom prostornog uređenja na utopljavanju objekta Policijske akademije i FUP-a (forenzika i Sektor uniformisane policije).
9.    Poduzete su aktivnosti na rješavanju pitanja prava vlasništva i posjeda „Centra za obuku policijskih kadrova - Mahir Begić što bi omogućilo izgradnju savremenog strelišta.

10.     Na Policijskoj akademiji FMUP-a u toku je inovacija postojećih i izrada novih Nastavnih planova i programa.

11. U toku je izrada dokumenata koji se odnose na reorganizacija Policijske akademije FMUP-a, obuke će raditi policijski službenici, također je predviđeno šest odsjeka, dok su ranije bila dva. 

12. Federalna uprava policije uključena je u rad na predmetima koji se tiču Sky i Anom aplikacije.

13. Intenzivirana je saradnja sa Centrom za sigurni internet vezano za uspostavu Amber Alert sistema, te je planirana zajednička edukacija djece i mladih o opasnostima sa kojima se susreću kako u stvarnom tako i u digitalnom okruženju.
14. Okončane su procedure nabavke oklopnog vozila za Specijalnu jedinicu (SPJ) i čeka se konačna isporuka. Rok za isporuku je 30 dana, nakon čega će Federalna uprava policije moći parirati ostalim policijskim agencijama iz drugih država.

15. Nakon zastoja dužeg od petnaest godina, izvršeno je vanredno unapređenje 32 policijska službenika.
16. U cilju efikasnijeg funkiconisanja Federalnog MUP-a i Federalne uprave policije poduzete su aktivnosti na donošenju novog teksta Uredbe o dodjeljivanju i oduzimanju činova policijskim službenicima Federacije Bosne i Hercegovine koja je dobila pozitivno mišljenje zakonodavstva. Na ovaj način predviđeno je da policijski službenici imaju susjedne činove, što će im omogućiti napredovanje i ostanak duže u službi u odjelima gdje su pokazali najviše kvaliteta. 

17. Na Policijskoj akademiji Federalnog MUP-a okončana je obuka za 316 polaznika  za čin „policajac“ iz MUP-a Kantona Sarajevo, Kantona 10, Unsko-sanskog i Posavskog kantona, kao i 28 polaznika sudske policije.

18. Započela je obuka za 343 polaznika od toga 298 za čin „policajac“ i 45 za čin „mlađi inspektor“, radi se o kadetima iz Tuzlanskog, Posavskog, Zapadnohercegovačkog i Kantona 10, a ukupna vrijednost obuka je  oko četiri miliona konvertibilnih maraka.

19. Realizovane su specijalističke obuke za ukupno 66 polaznika, kao i obuke za  obavljanje poslova odgovornog lica, fizičke i tehničke zaštite za ukupno 158 polaznika i za 68 uposlenika agencija za zaštitu lica i imovine i unutrašnjih službi zaštite. Grupa za obuku u  rukovanju oružjem realizovala je obuku za 61 polaznika. 

U toku je donošenje nove legislative, odnosno izmjene i dopune propisa koji će omogućiti da se unaprijedi rad Ministarstva i Uprave policije, te da  u konačnici uskladimo naše zakonodavstvo sa europskim zakonodavstvom, ali i međunarodnim pozitivnim praksama.

20. Vlada Federacije BIH u ovom periodu uputila je u parlamentarnu proceduru Zakon o prijevozu opasnih materija, koji je jedan od 14 ključnih prioriteta iz mišljenja Evropske komisije o zahtjevu BiH za članstvo u EU.
21. U okviru Akcionog plana za ispunjavanje 14 prioriteta je i  Zakon o prometu eksplozivnih materija, zapaljivih tečnosti i gasova koji je upućen u formi Prednacrta na mišljenje Vladi Federacije BiH.
22. Prednacrt zakona o javnom okupljanju i Nacrt zakona o izmjeni Zakona o matičnim knjigama dostavljeni su Vladi Federacije BiH radi uvrštavanja na dnevni red jedne od narednih sjednica.  

23. Završen je Prednacrt izmjena i dopuna Zakona o unutrašnjim poslovima Federacije BiH i Prednacrt zakona o policijskim službenicima Federacije BiH.

24. Utvrđen je tekst Prednacrta zakona o zaštiti kritične infrastrukture Federacije Bosne i Hercegovine koji je dostavljen kantonalnim ministarstvima unutrasnjih poslova na konsultacije, a koji je od međunarodnog značaja.
25. Što se tiče podzakonskih propisa ističemo Uredbu o jedinstvenoj policijskoj uniformi policijskih snaga u Federaciji Bosne i Hercegovine koju je Vlada Federacije BiH usvojila na sjednci održanoj krajem jula. Uniforma će svojim tehničkim specifikacijama zadovoljiti sve standarde, koji su  neophodni za obavljanje svakodnevnih poslova.

26. Sačinjen je Prijedlog Pravilnika o unutrašnjoj organizaciji Federalnog MUP-a i koji sadrži i dio koji se odnosi na Federalnu upravu policije.  Na ovaj način ćemo unaprijediti našu efikasnost u radu, uz obavezu praćenja europskih standarda u sistematizaciji radnih mjesta.
27. Usvojen je Plan rada Federalnog MUP-a za 2024. godinu, koji možete pogledati na web stranici Ministarstva.
28. U proteklih 100 dana u Inspektoratu Federalnog MUP-a Izvršeno je 115 inspekcijskih nadzora iz oblasti zaštite ljudi i imovine i zaštite od požara i izdato je 7 prekršajnih naloga.

29. U poteklih 100 dana Izvršeno je 160 pojedinačnih revizija dokumenata u postupku izdavanja saglasnosti na dokumente procjene ugroženosti i elaborata o zaštiti ljudi i imovine pravnim licima.

30. Obrađeno je 14 predmeta i data su mišljenja i saglasnosti za smanjenje i nabavku vatrenog oružja Agencijama za zaštitu ljudi i imovine.

31. Inspektori za matične knjige, lično ime i državljanstvo kontinuirano obavljaju redovnie inspekcijske nadzore i redovno vrše razmjenu podataka i pružanje pomoći jedinicama lokalne samouprave što omogućava uspostavljanje jasne slike između važećih propisa i praktičnih potreba.

32. Ukupno je zaprimljeno 235 zahtjeva za prijem u državljanstvo BiH i Federacije BiH. 

33. Svakodnevno se nadzire proces razmjene podataka sa općinskim matičnim registrima i Agencijom IDDEEA i otklanjanjaju se povremeni zastoji u radu informacionog sistema.
34. U toku je isporuka obrazaca matičnih knjiga i izvoda iz  matičnih knjiga u iznosu od oko 340 hiljada konvertibilnih maraka 

35. Potpisano je  i dostavljeno Federalnom ministarstvu unutrašnjih poslova 73 Anex-a na ugovor o isporuci obrazaca izvoda iz matičnih knjiga sa općinama i gradovima. Očekuje se još 5 Anex-a od općina i gradova kao i Ugovor sa BRČKO DISTRIKTOM BIH. Ovim je riješen trenutni problem nestašice obrazaca na terenu, odnosno na području Federacije BiH.
36. Dogovoren je nastavak saradnje sa UN Women na aktivnostima usmjerenim na osnaživanje žena i jačanju rodne ravnopravnosti.

37. Na kraju želimo istaći da je Federalni MUP zajedno sa Federalnom upravom policije transparentan u radu i da svakodnevno odgovaramo na upite građana, predstavnika različitih nevladinih organizacija, Najbolji pokazatelj je podatak da smo u izvještajnom periodu obradili oko dvije hiljade različitih upita.

